
Ordførarar og kommunedirektørar/rådmenn i Sunnhordland 
 
 
INNKALLING TIL MØTE I SUNNHORDLANDSRÅDET  
Fredag 6. september kl. 09.30, Moster Amfi, Bømlo 
 
 
Tidsplan: 
 
Kl. 09.30 Orientering: Invest In Sunnhordland v/ Astrid Kjellevold 
Kl. 09.50 Sakshandsaming  
Kl. 11.30 Orienteringar: 

• Nytt frå Stortinget   

• Nytt frå Region Sunnhordland  
Kl. 12.00  Omvising i den nye utstillinga til Moster Amfi v/ Nina Olsen 
Kl. 12.30 Lunsj 
Kl. 13.30 Bedriftsbesøk hjå Scale AQ (leverandør til havbruksindustrien)  
 
 
Sakliste: 
Sak 26/24         Godkjenning av sakslista 
Sak 27/24 Fråsegn: Utviklingsplan for Vestland 2024-2028 
Sak 28/24         Møteplan 2025 
Sak 29/24         Møte Hordalandsbenken og departementa 2025 -saksliste 
Sak 30/24         Tema for felles formannskapskonferanse 2025 
Sak 31/24         Arendalsuka – evaluering og vurdering vidare deltaking 
Sak 32/24 Skriv og meldingar 

a) Rein Hardangerfjord 18-19. september  
Sak 33/24 Ymse 
 
 
Sunnhordland, 30. august 2024 
 
Tora Haslum Myklebust 
Dagleg leiar 

Fråsegn: Utviklingsplan for Vestland 2024-2028 
 
Sunnhordlandsrådet IPR er regionrådet for kommunane Austevoll, Bømlo, Etne, Fitjar, Kvinnherad, 
Stord, Sveio og Tysnes. Ein særs viktig region for Vestland fylkeskommune, med tanke på grøn 
næringsutvikling og eksport. Sunnhordlandsrådet handsama i regionrådsmøte 6. september  
Utviklingsplan for Vestland 2024-2028 og ønskjer å koma med følgjande kommentarar/innspel:  
 

1. Sunnhordlandsrådet oppfattar planen som oversiktleg og den gjer ei tydeleg strategisk 
retning for Vestland. Til tema klima er regionen samde i at omstillinga går for sakte. 
Sunnhordlandsrådet ønskjer å kunne bidra til lokalsamfunnet og næringslivet si omstilling. 
Me ønskjer at fylkeskommunen si strategiske tilnærming til tilskotsordningar som til klima- 
og energitiltak, bør supplere nasjonale tilskotsordningar. I 2020 då Utviklingsplan 2020-2024 
var ute til høyring, stilte Sunnhordlandsrådet spørsmål ved korleis fylkeskommunen hadde 
tenkte å måle/dokumentere at dei strategiske måla dei sette seg vart nådd. Me ser at 
«korleis måle berekraft» no er tatt inn på s. 12 i Utviklingsplan for Vestland 2024-2028, men 
det er framleis noko utydeleg kva for verktøy/indikatorsystem skal nyttas. Kan Vestland 
fylkeskommune vise til målbare resultat for perioden 2020-2024? 
 

2. Generelt vil Sunnhordlandsrådet understreke at det er svært viktig at kommunane er med i 
planar som gjeld dei i ein tidleg fase. Utan tidleg involvering frå kommunane får ikkje 
regionale planar den funksjonen dei er tenkt å ha og bli kime til motstridande interesser 
og/eller motsegn. Me ønskjer at fylkeskommunen tek ei koordinerande og rettleiande rolle 
når det gjeld statlege planretningslinjer kor kommunane skal samarbeide.  
 

3. Eit godt kollektilbod som og inkluderer ein miks av ferje- og snøggbåttilbod er sentralt for 
Sunnhordland. Betre korrespondansar vil halde fram med å vere eit viktig strategisk tema i 
perioden og kommunal medverknad er avgjerande for å få dette til. Eit strategisk tema knytt 
til dette er at det fylkeskommunale kollektivtilbodet må bli tilpassa fylkeskommunalt 
opplæringstilbod i større grad slik at ein unngår at elevar må nytte urimeleg mykje tid på 
venting og korrespondansar. For at me som region skal ta vår del av ansvaret for å sikre god 
mobilitet ønskjer me at VLFK/Skyss framover kan bistå med meir lokale tal og data på 
reisevanar, passasjerutvikling, infrastrukturbehov osv.  
 

4. Det må innanfor regionane også vera tilstrekkeleg desentralisert opplæringstilbod. Det er 
viktig for å unngå at unge flyttar tidleg vekk i frå kommunen. Då er det vanskeleg å få dei til å 
flytte tilbake igjen eller bli i buande. Elevar på VGS sine utemiljø må ha gode kvalitetar. 
Arkitektoniske og estetiske kvalitetar må i større grad bli løfta fram for skulebygg og 
regulering. Det er og generelt lite om digitalisering og KI. 



 
5. Vestland Fylkeskommune er det einaste fylket i landet som har alle dei tre UNESCO-

destinasjonane for areal representert. Det vil sei verdsarv, MAB og geopark. Dette stadfestar 
at Vlfk har ekstraordinære natur- og kulturkvalitetar. Kvar og ein av desse organisasjonane 
arbeider med formidling, forvalting og ivaretaking av UNESCO-statusen, og arbeider på tvers 
av fleire fag og sektorar. I samband med Utviklingsplanen føreslår me at det vert laga ein 
temaplan Strategi for utvikling av UNESCO-parkane i Vestland fylke som legg føringar for 
korleis potensialet i dei fire UNESCO-parkane på best mogleg vis kan bli til gagn for dei som 
bur i fylket og våre gjester, samt korleis fylket og parkane skal samarbeide framover. 

 
 
 
Framlegg til vedtak: 
Samrøystes vedtatt. 

Møteplan 2025 

Møter Jan Feb Mars April Mai Juni Aug Sept Okt Nov Des 

Nyttårsmøte med Vlfk tbn           

Møte med Hordalandsbenken 
+ departementa 

13-15           

Arbeidsutvalsmøte 31* 
 

 21* 
 

30*  22*  3* 21*  

Sunnhordlandsrådet  14  4  13  5 17  5 

Regionalt formannskapsmøte   14         

Felles AU med Haugalandrådet        31*     21*  

Felles rådsmøte med 
Haugalandrådet 

       12     4 

Felles AU med Hardangerrådet    21*         

Felles rådsmøte med 
Hardangerrådet 

   3        

Studietur      tbn       

Arendalsuka       11-14     

Staten møter kommunane          tbn  

KS Vestland   tbn       tbn  

 

*Digitale møter på Teams. 
 
Stad for møta i Sunnhordlandsrådet: 
2. februar: Kvinnherad 
11-12. april: Stord 
13-14. juni: Austevoll 
13. september: Tysnes 
18. oktober: Sveio 
5-6. desember: Bømlo 

 

 

Framlegg til vedtak: 
Samrøystes vedtatt. 

Møte Hordalandsbenken og departementa 2025 -saksliste 

Arbeidsutvalet meiner årets møter i Oslo fungerte godt, og tilrår regionrådet å legge opp til same løp i 

2025. I år hadde Sunnhordlandsrådet følgjande tidsplan: 

  08.jan 09.jan 10.jan 

09.00 – 09.30 
  Justis- og beredskapsdep. 

10.00 - 10.30 
    

Nærings- og 
fiskeridepartementet  

10.00 – 13.00 

 

Har reservert møterommet 
Tingstova på Bondeheimen til 
førebuing. Det blir servert 
lunsj der kl12. 

 

10.30 - 11.00     Finansdepartementet  

13.00 - 13.30 
  

 Arbeids- og inkluderingsdep. 

14.30 - 15.30   Olje- og energidepartementet   

15.00 - 15.30   Samferdselsdepartementet   

15.00 - 15.45   Helse- og omsorgsdep.    

16/16.15 - 
16.45 

  Landbruks- og matdep.   

17.00 - 18.00   Hordalandsbenken                                    

17.00 - 21.00 Vest i Øst     

18.30   Middag: Brasserie France                   
Øvre Slottsgate 16                              

  

 

For at administrasjonen skal rekke å lage avtaler med dei ulike departementa må det i løpet av 

september spelast inn saker som Sunnhordlandsrådet ynskjer å legge fram for Hordalandsbenken og dei 

ulike departementa. Saka blir lagt fram for drøfting. 

Tema for felles formannskapskonferanse 2025 

 

Arbeidsutvalet legg fram forslag om at eldreomsorg blir det overbyggjande tema for felles 

formannskapskonferanse i 2025, då det er ein av dei store utfordringane kommunane skal løyse 

frametter. Arbeidsutvalet legg og fram forslag om å involvere KS.  

Alt peikar på at den største utfordringa me som samfunn står ovanfor i tida som kjem, er mangel på folk 

og kompetanse. Noko som og blir understreka i  den siste Perspektivmeldinga til regjeringa. 

Mangel på folk og kompetanse slår ekstra kraftig ut i helse- og omsorgssektoren, kor det er ein stadig 

auke i tal eldre som treng hjelp, men stadig færre arbeidstakar per pensjonist tilgjengeleg.  

 

Framlegg til vedtak: 
Samrøystes vedtatt. 

Arendalsuka – evaluering og vurdering vidare deltaking 

 

I år deltok alle kommunane, med unntak av Tysnes under Arendalsuka. Sunnhordlandsrådet budde 

samla om bord på MS Sandnes, kor me og hadde felles arrangement  i lag med Haugland Vekst. Tema for 

arrangementet var utanforskap og inkludering og på scenen deltok: 

• Gjermund Løyning, Direktør regioner og samfunn, NHO 
• Ulf Andersen, Statistikksjef, NAV 
• Helene Arholm, Regiondirektør, KS 
• Katrin Jakobsen, Seksjonssjef, Vestland fylkeskommune 
• Eigil Gulliksen, Chief Medical Officer, Aker Solutions 
• Per Vidar Kjøllmoen, Stortingsrepresentant, Arbeiderpartiet 
• Aleksander Stokkebø, Stortingsrepresentant, Høyre 
• Sigmund Lier, dagleg leiar, Haugaland Vekst 
• Tora Haslum Myklebust, dagleg leiar, Region Sunnhordaland 

 

Det var godt oppmøte til arrangementet. Det blei og arrangert ei enkel samling for Haugalandrådet og 

Sunnhordlandsrådet. Dette var fjerde året på rad kor me deltok på Arendalsuka saman med Haugland 

Vekst. Det har blitt gjennomfør noko ulikt kvar år. Administrasjonen har sendt ut ein evaluering, som vil 

blir gjennomgått i møte den 6. september. Kva ynskjer Sunnhordlandsrådet for 2025? 

 

Saka blir lagt fram for drøfting. 

Skriv og meldingar 

a) Rein Hardangerfjord 18-19. september  

Den 18. september kl18-21 vil kvelds arrangementet for årets aksjon gå av stabelen. Det blir om 

bord på MS Sunnhordland. Administrasjonen oppfordrar Sunnhordlandsrådet til å delta. Her vil 

de få møte alle aktørane som er i sving for å rydde vår felles fjord. Den 19. september er sjølve 

ryddedagen. Me vonar så mange som mogleg har anledning til å registera eit ryddelag og delta. 

Kvar kommune har ein kommunal koordinator, som fasilitera kven som skal rydda og kor det 

skal ryddast.  

 

 


